Тема: Тәртип саны. Мәгънәсе һәм кулланылышы.
Максат: 
1. Тәртип саны турында төшенчә бирү һәм аны сөйләмдә файдалана белү күнекмәләрен булдыру;
2. Балаларның иҗади фикерләү   сәләтләрен, сөйләм телләрен үстерү;
3. Укучыларда туган нигезгә сакчыл караш аша мәхәббәт хисе тәрбияләү.

Тибы: Яңа тема аңлату. 
Җиһазлау: презентация, карточкалар, терәк җөмләләр, дәреслек.
Дәрес барышы. 
I.Оештыру. 
Уңай психологик халәт тудыру.

· Укучылар! Бер-беребезгә елмаешып алыйк. Дәресебезне күтәренке кәеф белән башлап җибәрик. Бүгенге дәресне мин-Фәйрүзә Василовна алып барырмын. Без бүген алган белемнәрне искә төшерербез һәм яңа тема үтәрбез. Төрле биремнәр эшләрбез. Матур , дөрес итеп җавап биргән укучыларга яхшы билгеләр дә куярбыз. Безнең дәресебез гади генә булмас. 
II. Белемнәрне актуальләштерү.

· Бүген безгә бик күп көч кирәк булачак. Ни өчен дисезме? Менә мин сезгә бер текст укыйм, игътибар белән тыңлагыз әле 

Туган өем!.. Нинди җылы , ягымлы, мәгънәле сүзләр.Һәр кешенең үз оясы- өе бар. Кунакка барсаң да, чит җирләргә китсәң дә, үз өеңне сагынып кайтасың. Өеңне үзеңчә җыештырасың. Өеңә кунаклар чакырасың.  Урамда салкын булса, өеңә кереп җылынасың. Яңгыр,җил-давыллар булса, өеңә кереп ышыкланасың. Ятлар сине кыерсытса , өеңә кереп сыенасың. Өй - һәр кеше өчен изге , кадерле урын. 
· Укучылар, сезнең дә һәрберегезнең үз өегез бар. Ул өйләрне кемнәрдер төзегән. Ә менә сезнең әле өй салганыгыз юктыр. Без бүген сезнең белән өй салып чыгачакбыз. Моның өчен ярдәмче материаллар – сезнең алган белемнәрегез, төп материал - бүгенге тема. 
Алдагы дәресләрдә сез нинди тема үткән идегез? 
- Сан сүз төркеме. Микъдар саны. 
Кайсы сүз төркеме сан дип атала? Сорауларын искә төшерегез.

       -Предметның санын, исәбен белдереп, ничә?күпме? никадәр? сорауларына җавап бирә торган сүз төркеме сан дип атала.

Менә өй салу өчен материал булды. 

III. Яңа теманы үзләштерү. 
· Ә өй салу өчен төп материал- яңа тема- өйнең нигезе .
” Өйне сала башлаганчы, нигезен ныгыт” дигән халык мәкалендә. Өйне нинди тәртиптә салабыз соң, укучылар? (Тактага язу)

Беренче – нигез 
Икенче –бура 
Өченче –түбә 
Дүртенче –ишек ,тәрәзәләр. 
-Укучылар, өй салуның тәртибен билгеләгәндә, без нинди саннар файдаландык?
-Беренче,икенче,өченче,дүртенче
-Бу саннарны без тәртип буенча кулландык. Димәк, мәгънәсе буенча болар нинди саннар икән ? 
-Тәртип саны. 
-Әйе, безнең бүгенге тема : Тәртип саны. (Тактага язу) Без сезнең белән тәртип саны турында төшенчә бирербез, аны сөйләмдә файдалана белү күнекмәләрен булдырырбыз. Укучылар, әйдәгез тактада язылган саннарга сорау куйыйк.

-Ничәнче? 

- Димәк, тәртип саны нинди сорауга җавап бирә икән?

-Тәртип саны ничәнче соравына җавап бирә.

- Тәртип санының ясалышына игътибар итик әле.

-бер+енче, ике+нче

- Укучылар, Игътибар итик әле, кайчан без –нче кушымчасы ялгыйбыз, ә кайчан 

-енче
-Тартык аваздан соң –енче, сузык аваздан соң –нче

- Димәк, укучылар, тәртип санының ясалышын схемада без ничек күрсәтә алабыз? 

-Микъдар саны + -енче/-ынчы = тәртип саны.
- Рус телендә тәртип саны порядковые числительные. Исегездә калдырыгыз, татар телендә тәртип санының саналмышы гына төрләнә: 
Б.к. беренче    өй          И.п. первый дом

И.к. беренче өйнең       Р.п. первого дома
Ю.к. беренче өйгә          Д.п. первому дому
Т.к. беренче  өйне          В.п. первый дом
Ч.к. беренче  өйдән        Т.п. первым домом
Ур.в.к. беренче өйдә      П.п. (о) первом доме
Ә хәзер дәреслекләрне ачып, кагыйдә белән танышыйк, без нәтиҗәне дөрес ясадык микән? (Дәреслек, 95 нче биттәге кагыйдәне уку)
 Менә, укучылар, безнең өйнең нигезе бар. Ә хәзер бүрәнәләрен куябыз. 
Дәфтәрләрне ачып, число, теманы язабыз.
 

IV. Яңа материалны ныгыту. 

1) Бирем. Карточкаларда язылган сүзләр эченнән сан табыгыз. 
Алтын, тун, йөзек, көч, бишек, фикер, 
- алты, ун, йөз, өч, биш
2) Бирем. Табылган саннардан тәртип саны ясап языгыз.

- Алтынчы, унынчы, йөзенче, өченче, бишенче
-Менә өйнең бурасы да булды. Халык мәкалендә “Бурасына күрә түбәсе” дип әйтәләр. Хәзер түбәсен эшлибез. 
3. Тәртип санын ишетеп таны. Уен “Бас-утыр” (Тәртип саны булса, басалар) 

Беренче, ике ,җидешәр, унбер, тугызынчы, бишәү, дүртенче

- Менә өйнең түбәсе дә булды. 
Тәрәзә, ишекләрне куеп,өйгә керү өчен, безгә тагын бер бирем үтәргә кирәк. Өй төзеп бетерү – ул зур бәйрәм. Ә безнең тормышта нинди бәйрәмнәр бар соң? Сезнең парталардагы карточкаларда саннар язылган, бу гади саннар түгел, һәрбер сан ниндидер датаны белдерә. Хәзер сез парларда, терәк җөмләләрдән файдаланып, һәрбер санның  нинди датаны, нинди бәйрәмне белдерүен табарсыз. Шушы саннардан тәртип саннары ясап, җөмлә төзеп әйтерсез. (Г.Тукай, М.Җәлил туган көннәргә әһәмият бир)
Карточкалардагы саннар: 8; 23; 1; 9; 1886, 26; 1906, 15;  4; 30

	Халыкара хатын-кызлар көне 

	Ватанны саклаучылар көне

	Габдулла Тукайның туган көне

	Муса Җәлилнең туган көне

	Яз һәм хезмәт бәйрәме

	Җиңү бәйрәме

	Халыклар бердәмлеге көне

	Татарстан Республикасы көне



Көтелгән җаваплар:

	Халыкара хатын-кызлар көне 
	8 нче март

	Ватанны саклаучылар көне
	23 нче февраль

	Габдулла Тукайның туган көне
	1886, 26 нчы апрель

	Муса Җәлилнең туган көне
	1906, 15 нче февраль

	Яз һәм хезмәт бәйрәме
	1 нче май

	Җиңү бәйрәме
	9 нчы май

	Халыклар бердәмлеге көне
	4 нче ноябрь

	Татарстан Республикасы көне
	30 нчы август



-Афәрин! Өйне салып та чыктык. Бергә күмәк көч белән өй салуы бер дә авыр түгел икән. Ләкин,тырышырга кирәк. Белем алганда өй салгандагы кебек тырышырга, күп көч куярга кирәк икән. 
V. Йомгаклау.
- Бүген нинди тема өйрәндек?
- Тәртип саны ничек ясала?
VI. Өй эше бирү. 
Менә яңа өегез булды. Хәзер өйгә эш тә биреп кайтарам. 
Өй эшен ике вариантта әзерләдем:

1 в. – 158 нче күнегү

2 в. –микъдар, тәртип саннарын файдаланып, «Минем өем» темасына кечкенә күләмле инша языгыз. (иҗади бирем)
Мин сезнең һәрберегезнең дә үз өе – изге, кадерле урыны, шул өйдә сезне аңлаучы, яратучы якын кешеләрегез булуын теләп, саубуллашам. Дәрес тәмам.  
Тактага язып куй:

Число, сыйныф эше

өйгә: 1вариант - 158 нче күнегү

          2 в. –микъдар, тәртип саннарын файдаланып, «Минем өем» темасына кечкенә күләмле инша языгыз. (иҗади бирем)
Беренче – нигез 
Икенче –бура 
Өченче –түбә 
Дүртенче –ишек ,тәрәзәләр
